Groen

Geagte Juffrou Labuschagne en maats,

Groen is die kleur van die duiwel!
Altans dis wat ou Engelse skrywers, soos Chauser en Michael Pacher, ons wil laat glo, want in Engelse volksverhale is heksery en alles wat sleg is as groen uitgebeeld. En tot vandag toe glo die Britte steeds dat groen ‘n baie ongelukkig kleur vir dinge soos karre, trourokke en teaterkostuums is.
Groen is onervarenheid. Groen is jaloesie. Groen is verroting en naarheid.

Maar groen is ook die simbool van omgewewingsbewustheid, die natuur, die kans om te ry en die gras aan die anderkant van die draad, wat blykbaar meer chlorifil het as aan hierdie kant. 
Oscar Wilde, ‘n eksentrieke skrywer van die 1800’s, wat toevallig ook altyd ‘n groen angelier in sy baadjiekraag gedra het, het gesê: “Blote kleur, onaangeraak deur betekenis en nie ondersteun deur vorm nie, kan op duisende maniere met die siel praat.” Dis ‘n romantiese gedagte, maar wie van ons kan nog sonder enige oordeel na ‘n kleur kyk?
As ons kon, sou ons seker altyd in gedagte hou dat dít wat ons oë as groen sien, bloot lig is wat gedomineer word deur energie met ‘n golflengte van ongeveer 520-570 nanometer. Ja..reg…ek gaan skaars daardie feit onthou as ek klaar is met hierdie toespraak!
Nee, ons dink nie eers aan die bekende feite dat groen ‘n mengsel van blou en geel is, of die teenoorgestelde van rooi op die kleurwiel nie. As ons aan ‘n kleur soos groen dink, is ons óf deur algemeen aanvaarbare gesegdes, feite en gebruike gekondisoneer om ‘n emosie daaraan te heg, óf ons eie ervaringe verskaf deur herrineringe betekenis aan sekere kleure.

In die 1960’s is daar in skole in Amerika, die land van die almagtige groen dollar, geglo dat seuns wat op Donderdae groen dra, homoseksueel is. Ja, regtig!
Die kleurstof, Groen S, word in baie lande verbied omdat dit glo hiperaktiwitieit en slapeloosheid veroorsaak en die sielkundige skrywer Alice Bailey verbind groen met kreatiwiteit. Dis alles baie interessant, maar hoe ons kleure sien, is op die ou end altyd persoonlik.
Vir mý is groen somer, tekenprentjie-paddas, pepermentgeur, ‘n skurk uit Spiderman, die soet smaak van Cream Soda … en verál… die kleur van my ma se oë.

Ek dank U.
